
ა   ნ   გ   ა  რ  ი  შ  ი

ოზურგეთის მუნიციპალიტეტის საკრებულოს სამანდატო, საპროცედურო,
 იურიდიულ საკითხთა და ეთიკის კომისიის მიერ 2015 წლის 15 ივნისიდან 

15 ივლისამდე გაწეული მუშაობის შესახებ

ოზურგეთის მუნიციპალიტეტის საკრებულოს სამანდატო, საპროცედურო, 
იურიდიულ საკითხთა და ეთიკის კომისიის მიერ 2015 წლის 15 ივნისიდან 15 ივლისამდე 
ჩატარებული იქნა კომისიის 2 სხდომა, რომელზეც განხილული იქნა 3 საკითხი:

1. საქართველოს მთავრობის მიერ 2015 წლის 1 ივნისის #239 დადგენილებით  
„მუნიციპალიტეტის ადმინისტრაციულ საზღვრებში მდებარე გეოგრაფიული ობიექტების 
სახელდების წესის დამტკიცების შესახებ“ მოთხოვნიდან გამომდინარე გასატარებელ 
ღონისძიებათა შესახებ.

2. ოზურგეთის მუნიციპალიტეტის დაბა ურეკში სანაპიროს ქუჩაზე მცხოვრებ  
დავით ჩხიკვაძის საკუთრებაში არსებული საცხოვრებელი სახლისათვის ნომრის 
მინიჭების თაობაზე.

3. ოზურგეთის მუნიციპალიტეტის საკრებულოს ფრაქცია „კოალიცია ქართული 
ოცნება - ეროვნული ფორუმი“-ს გაუქმებულად გამოცხადების თაობაზე. 

გეგრაფიული ობიექტების სახელდების ახალი წესის მოთხოვნიდან გამომდინარე 
გასატარებელი ღონისძიებების შესრულების მიზნით (რაც გულისხმობს საკრებულოს 
მიერ აღნიშნული წესის მიღებამდე მიღებულ გადაწყვეტილებებში ცვლილებების 
შეტანას) შეიქმნა სამუშაო ჯგუფი თეიმურაზ ბურჭულაძის ხელმძღვანელობით, 
რომელიც მოამზადებს განკარგულების პროექტებს შესატან ცვლილებებთან 
დაკავშირებით.

განხილული იქნა ოზურგეთის მუნიციპალიტეტის საკრებულოს წევრის ტიტე 
მგელაძის განცხადება და აქედან გამომდინარე მომზადებული იქნა დასკვნა ოზურგეთის 
მუნიციპალიტეტის საკრებულოს ფრაქცია „კოალიცია ქართული ოცნება - ეროვნული 
ფორუმი“-ს გაუქმებულად გამოცხადების თაობაზე, რის შესახებაც ეცნობა საკრებულოს 
უახლოეს სხდომას. 

